
Annotatsiya 

Ushbu maqola hozirgi global iqtisodiy sharoitda korxonalarda moliyaviy resurslarni samarali 

va maqsadga muvofiq taqsimlash muammosini oʻrganadi. Maqolada zamonaviy texnologiyalar, 

“yashil” iqtisodiyot tamoyillari va innovatsion yondashuvlar asosida moliyaviy resurslarni 

boshqarish tizimlari tahlil qilinadi. Shuningdek, raqamlashtirish, sunʼiy intellekt, Enterprise Resource 

Planning(ERP) tizimlari, ESG(Environmental, Social, Governance) yondashuvi, innovatsion 

loyihalarni moliyalashtirish va resurs tejamkorligiga yoʻnaltirilgan taqsimot kabi yoʻnalishlarning 

afzalliklari va kamchiliklari, ularni joriy etishning amaliy imkoniyatlari koʻrib chiqiladi.  

Kalit soʻzlar. Moliyaviy resurslar, Raqamlashtirish, Sunʼiy intellekt, ESG yondashuvi, 

Innovatsion loyihalar, ERP tizimi, Resurs tejamkorligi. 

 

Эта статья исследует проблему эффективного и целесообразного распределения 

финансовых ресурсов в предприятиях в современных глобальных экономических условиях. В 

статье анализируются системы управления финансовыми ресурсами на основе современных 

технологий, принципов "зеленой" экономики и инновационных подходов. Также 

рассматриваются преимущества и недостатки таких направлений, как цифровизация, 

искусственный интеллект, Планирование ресурсов предприятия(ПРП)-системы, 

ЭКС(экологическое, социальное, корпоративное управление)-подход, финансирование 

инновационных проектов и распределение, ориентированное на экономию ресурсов, а также 

практические возможности их внедрения. 

Ключевые слова. Финансовые ресурсы, Цифровизация, Искусственный интеллект, ESG 

подход, Инновационные проекты, ERP система, Эффективность использования ресурсов. 

 

This article studies the problem of allocating financial resources efficiently and purposefully in 

enterprises in the current global economic conditions. The article analyzes financial resource 

management systems based on modern technologies, the principles of the 'greenʼ economy, and 

innovative approaches. It also examines the advantages and disadvantages of directions such as 

digitalization, artificial intelligence, ERP systems, the ESG approach, financing of innovative 

projects, and allocation aimed at resource efficiency, as well as the practical possibilities of their 

implementation. 

Keywords. Financial resources, Digitalization, Artificial Intelligence, ESG approach, 

Innovative projects, ERP system, Resource efficiency. 

Hozirgi global iqtisodiy sharoitda korxonalarda moliyaviy resurslarni samarali va toʻgʻri 

taqsimlash asosiy muammolardan biri boʻlmoqda. Bozor munosabatlarining chuqurlashuvi, 

raqobatning yildan-yilga kuchayishi va ishlab chiqarish resurslarining cheklanganligi korxonalardagi 

moliyaviy resurslar taqsimotining yangi bosqichga oʻtishini taqozo qilmoqda. Shu sababli, moliyaviy 

resurslarni taqsimlashda zamonaviy texnologiyalar, “yashil” iqtisodiyot tamoyillari va innovatsion 

yondashuvlardan foydalanish dolzarb masala hisoblanadi. 

Moliyaviy resurslar taqsimoti-korxona ixtiyoridagi pul mablagʻlarini turli faoliyat yoʻnalishlari 

orasida samarali taqsimlash jarayonidir. Uning asosiy maqsadi-minimal xarajatdan foydalanib, 

maksimal foyda olishdir. Undan tashqari, resurslardan oqilona foydalanishni taʼminlashdir. Nazariy 

jihatdan bu jarayon samaradorlik, muvozanat va strategik rejalashtirish tamoyillariga asoslanadi. 

Ushbu zamonaviy yoʻnalishlarni rivojlantirish borasida, Oʻzbekiston Respublikasi Prezidenti 

Sh.Mirziyoyevning bir qator farmon va qarorlari mavjud. Jumladan, 14-oktyabr 2024-yildagi “Sunʼiy 

intellekt texnologiyalarini 2030-yilga qadar rivojlantirish strategiyasini tasdiqlash toʻgʻrisida”gi PQ-

358-sonli qarori tasdiqlandi. Qaror orqali “Sunʼiy intellekt texnologiyalarini ijtimoiy soha va 

iqtisodiyotda keng joriy etish, ilmiy-tadqiqotlarni qoʻllab-quvvatlash, kadrlar tayyorlash va xalqaro 

hamkorlikni kuchaytirish” [1] vazifalari belgilangan. Ushbu qaror natijasida, korxonalarda moliyaviy 

qarorlarni avtomatlashtirish, risklarni oldindan prognoz qilish, resurslarni optimal taqsimlash 

imkonini beradi. 

Shu bilan bir qatorda, Oʻzbekiston Respublikasi Prezidentining 2-dekabr 2022-yildagi “2030-

yilgacha Oʻzbekiston Respublikasining “yashil” iqtisodiyotga oʻtishiga qaratilgan islohotlar 

samaradorligini oshirish boʻyicha chora-tadbirlar toʻgʻrisida”gi PQ-436-sonli qarori imzolandi. 

Qarorda “Energiya tejamkor texnologiyalarni keng joriy etish, qayta tiklanuvchi energiya 

manbalarini rivojlantirish, chiqindilarni kamaytirish va atrof-muhitni muhofaza qilish boʻyicha 

kompleks vazifalar belgilangan. Shuningdek, transport, sanoat va qishloq xoʻjaligida ekologik 

standartlarni joriy etish, xalqaro hamkorlikni kengaytirish va “yashil” investitsiyalarni jalb qilish” [2] 

koʻzda tutilgan. Ushbu qaror natijasida korxonalar ishlab chiqarish va energiya resurslarini tejashga 

majbur boʻladi, moliyaviy resurslarni ekologik loyihalarga yoʻnaltirishni talab qiladi. Bu esa 

korxonalarda moliyaviy resurslar taqsimotining zamonaviy modelini shakllantiradi. 

Shuningdek, Oʻzbekiston Respublikasi Prezidentining 5-oktyabr 2020-yildagi “Raqamli 

Oʻzbekiston-2030 strategiyasini tasdiqlash va uni samarali amalga oshirish chora-tadbirlari 

toʻgʻrisida”gi PF-6079-sonli farmoni tasdiqlandi. Farmonda “Davlat xizmatlarini elektron shaklga 

oʻtkazish, axborot-kommunikatsiya infratuzilmasini rivojlantirish, internet qamrovini kengaytirish, 

sunʼiy intellekt va katta maʼlumotlar texnologiyalarini joriy etish, taʼlim tizimini raqamli asosda 

modernizatsiya qilish hamda xalqaro hamkorlikni kengaytirish” [3] vazifalari belgilangan. Ushbu 

farmon natijasida, korxonalar moliyaviy resurslarni innovatsion investitsiyalarga, startaplarga va 

zamonaviy texnologiyalarga yoʻnaltirishi mumkin boʻladi. 

Ushbu zamonaviy yoʻnalishlar borasida xorijiy va mahalliy olimlar tomonidan keng koʻlamli 

tadqiqotlar olib borilgan. 

Jumladan, xorijlik olimlardan Ririn Riani oʻzining “Artificial Intelligence (AI) in the Financial 

Sector” nomli ilmiy ishida “AI moliyaviy resurslarni tez  va aniq taqsimlashini, anʼanaviy usullardan 

ancha samarali” [4] ekanligini taʼkidlagan. Farman Ali, Anu Sayal ,Pradeep Suri va boshqa olimlar 

tomonidan tadqiq qilingan “The emergence of green finance: a conceptual framework” nomli ilmiy 

ishda “Yashil moliyaning barqaror rivojlanishga taʼsir qilishi va investorlar qarorining ekologiyaga 

taʼsir qilishi” [5] tahlil qilingan. 

Thomas Puschmann oʻzining “Fintech” nomli ilmiy ishida “Moliyaviy resurslar taqsimotida 

raqamlashtirishning muhim ahamiyatga egaligini” [6] tahlil qilgan va ochib bergan. 

Korxonalardagi moliyaviy resurslar taqsimlanishining zamonaviy yoʻnalishlarining afzalliklari 

va kamchiliklariga toʻxtalsak: 

Ushbu yoʻnalish moliyaviy jarayonlarni yaʼni hisob-kitob, byudjetlashtirish va shu kabi boshqa 

amallarni maxsus dasturlar orqali avtomatik amalga oshirish tushuniladi. Raqamlashtirish 

dasturlaridan eng keng foydalaniladigan dasturlardan biri-Enterprise Resource Planning(ERP) 

tizimidir. ERP-bu korxonaning barcha resurslari  yaʼni moliyaviy, moddiy, insoniy resurslarni yagona 

tizim orqali boshqarish imkonini beruvchi dasturiy platformadir. Ushbu platformada hamma 

maʼlumotlar bitta joyda jamlanadi. ERP bir nechta modullardan iborat boʻladi va ular quyidagicha: 

Moliyaviy boshqaruv; Ishlab chiqarish; Sotuv va mijozlar; Kadrlar; Ombor va logistikadir. SAP ERP, 

Oracle ERP kabi mashhur tizimlari mavjud. ERP tizimidan foydalanishning bir qancha afzalliklari 

mavjud: Barcha maʼlumotlar bir joyda jamlanadi, qaror qabul qilish tez va aniq amalga oshiriladi, 

xarajatlar kamayadi va shaffoflik oshadi. Shu bilan bir qatorda, bir qancha kamchiliklari ham mavjud: 

Ushbu tizim qimmat hisoblanadi va joriy qilish katta mablagʻ talab qiladi. Undan tashqari tizim qiyin, 

oʻrganish murakkab boʻladi. 

Sunʼiy intellekt yordamida moliyaviy qarorlar qabul qilish, riskni boshqarish, rejalashtirish va 

prognoz qilish amalga oshiriladi. Buning natijasida, yuqori aniqlikdagi prognoz, eng samarali 

investitsiya yoʻnalishini aniqlash va risklarni toʻgʻri baholash orqali yuqori foydaga erishiladi. Lekin 

ushbu tizimda bir qancha kamchiliklar ham mavjud: Ushbu jarayonlarni amalga oshirish va baholash 

uchun sifatli data talab qilinadi. Ayni paytda Oʻzbekistonda sifatli va katta datalarning kamligi ushbu 

tizimdan toʻliq foydalanishni cheklab qoʻyishi mumkin. Shu bilan bir qatorda, sunʼiy intellekt endi 

rivojlanayotgan tizim boʻlib, ushbu tizimda malakali mutaxassislar kam. 

 

 
1-rasm.Korxonalarda sunʼiy intellektdan foydalanish dinamikasi [7] 

 

1-rasmdan koʻrinib turibdiki, global miqyosda korxonalarda sunʼiy intellektdan foydalanish 

2017-yildan boshlab barqaror oʻsib borgan va 2025-yilga kelib juda yuqori darajaga yetgan. Ayniqsa, 

2023-yildan keyin keskin oʻsish kuzatiladi, bu generativ AI texnologiyalarining ommalashuvi bilan 

bogʻliq. 

Generativ sunʼiy intellekt esa juda qisqa vaqt ichida tez rivojlanib, korxonalarda keng joriy 

etilayotganini koʻrsatadi. Bu esa zamonaviy biznesda AI strategik ahamiyat kasb etayotganini 

bildiradi. 

Ushbu tizimning asosiy maqsadi-moliyaviy resurslarni va ortiqcha xarajatlarni kamaytirish 

orqali samaradorlikka erishishdir. Ushbu tizim quyidagicha amalga oshiriladi: Resurslar va xarajatlar 

tahlil qilinib, eng samarali yoʻnalishlarga sarmoya kiritiladi. Bundan tashqari, tejamkor 

texnologiyalarga investitsiya qilinadi. Ushbu tizim orqali, xarajatlar kamayadi, foyda ortadi, resurslar 

tejab ishlatiladi va raqobatbardoshlik oshadi. Shuningdek, ushbu tizimda bir nechta kamchiliklar ham 

mavjuddir: Notoʻgʻri optimallashtirish ishlab chiqarish samaradorligini pasaytirishi mumkin, undan 

tashqari ushbu tizimning natijasi qisqa muddatda namoyon boʻlmaydi.  

Ushbu tizimda boshqa davlatlardagi ilgʻor moliyaviy boshqaruv modellaridan foydalaniladi. 

Ushbu tizimda korxona samaradorligi tez oshadi, tayyor modeldan foydalanadi va global 

standartlarga javob beradi. Ushbu tizimning asosiy kamchiligi-xorijiy modellar har doim ham 

mahalliy sharoitga mos kelavermaydi. 

Ushbu tizimda yangi va zamonaviy texnologiyalarga, undan tashqari startaplarga sarmoyalar 

kiritiladi. Ushbu tizim orqali raqobatbardoshlik oshadi, yangi bozorlar vujudga keladi va yuqori 

daromad manbai paydo boʻladi. Lekin, ushbu tizimning asosiy kamchiligi-risk juda ham yuqori 

boʻladi, har bir loyiha muvaffaqiyatli boʻlavermaydi. 

Ushbu tizim orqali moliyaviy qarorlar qabul qilishda ekologik, ijtimoiy va boshqaruv omillari 

hisobga olinadi. Ushbu tizimda maʼlum bir strategiya belgilab olinadi va amalga oshiriladi. Ushbu 

tizim korxona uchun uzoq muddatli barqarorlikni taʼminlaydi. Ushbu tizim xalqaro tizim boʻlganligi 

sababli, jahon bozorida korxonaning obroʻsini oshiradi, mahalliy va xorijiy investorlarning ishonchini 

oshiradi. Ushbu tizimning kamchiligi, joriy etish murakkab, qoʻshimcha xarajatlar talab qiladi va 

natijasi uzoq muddatda koʻrinadi. 

1-jadval 

Zamonaviy yoʻnalishlarning samaradorlik koʻrsatkichlari [8] 

№ Yoʻnalish 
Asosiy 

koʻrsatkich 

Natija 

(%) 
Manba 

1 Raqamlashtirish 

Operatsion 

xarajatlarni 

kamaytirish 

20–30% 
McKinsey & 

Company 

2 Sunʼiy intellekt (AI) 
Samaradorlikni 

oshirish 

40% 

gacha 
PwC 

3 ESG yondashuvi 
Kapital qiymatini 

kamaytirish 

10% 

gacha 
World Bank 

4 Risk-menejment 
Yoʻqotishlarni 

kamaytirish 
30–40% Deloitte 

5 Innovatsiya Daromad oʻsishi 15–25% OECD 

 

1-jadval maʼlumotlaridan koʻrish mumkinki, yuqoridagi zamonaviy yoʻnalishlardan toʻgʻri va 

maqsadga muvofiq foydalanilsa, vaqt oʻtishi bilan yuqori foydaga olib chiqadi. 

Zamonaviy iqtisodiy rivojlanish yoʻnalishlari korxonalarda moliyaviy resurslarni samarali 

taqsimlash va barqaror rivojlanishni taʼminlashga xizmat qiladi. Tadqiqotlar shuni koʻrsatadiki, 

raqamlashtirish, sunʼiy intellekt, ESG yondashuvi, innovatsiya va tejamkor ishlab chiqarish kabi 

yoʻnalishlar korxona faoliyatini optimallashtirish, xarajatlarni kamaytirish va resurslardan samarali 

foydalanishga yordam beradi. 

Ushbu zamonaviy yoʻnalishlarni joriy qilish orqali korxonalar oʻz faoliyatini tizimli ravishda 

takomillashtiradi, moliyaviy resurslarni maqsadli taqsimlaydi va uzoq muddatli barqaror rivojlanish 

imkoniyatlarini yaratadi. Shu bilan birga, bu yoʻnalishlar korxona samaradorligini oshirish, 

resurslardan tejamkor foydalanish va raqobatbardoshlikni kuchaytirishning asosiy vositalaridan biri 

sifatida xizmat qiladi. 

MOLIYAVIY TIZIMNING XIZMATLAR SOHALARI VA BOʻGʻINLARI 

 

СФЕРЫ УСЛУГ И ЭЛЕМЕНТЫ ФИНАНСОВОЙ СИСТЕМЫ 

 

SERVICE AREAS AND ELEMENTS OF THE FINANCIAL SYSTEM 

 

Ibodov Jamshid Qoʻyli oʻg‘li 

G‘uzor tuman Iqtisodiyot va moliya, Boʻlimi bosh mutaxassisi 

 

Annotatsiya 

Maqolada moliyaviy tizimning sohalari va boʻgʻinlari tahlil qilingan. Moliyaviy tizim davlat 

moliyasi va xoʻjalik yurituvchi subyektlar moliyasi sohalariga boʻlinadi. Davlat byudjeti, byudjetdan 

tashqari fondlar, davlat krediti, tijorat va notijorat tashkilotlari moliyasi kabi boʻgʻinlar yoritilgan. 

Notijorat tashkilotlarni moliyalashtirish manbalari va davlat tomonidan qoʻllab-quvvatlash shakllari 

koʻrsatilgan. 

Kalit soʻzlar: moliyaviy tizim, davlat moliyasi, byudjet, byudjetdan tashqari fondlar, davlat 

krediti, notijorat tashkilotlar. 

 

В статье проанализированы сферы и звенья финансовой системы. Финансовая система 

подразделяется на сферы государственных финансов и финансов хозяйствующих субъектов. 

Освещены такие звенья, как государственный бюджет, внебюджетные фонды, 

государственный кредит, финансы коммерческих и некоммерческих организаций. Показаны 

источники финансирования некоммерческих организаций и формы государственной 

поддержки. 

Ключевые слова: финансовая система, государственные финансы, бюджет, 

внебюджетные фонды, государственный кредит, некоммерческие организации. 

 

The article analyzes the spheres and components of the financial system. The financial system 

is divided into public finance and finance of economic entities. Components such as the state budget, 

extra-budgetary funds, state credit, and finance of commercial and non-profit organizations are 

highlighted. Sources of financing for non-profit organizations and forms of state support are shown. 

Keywords: financial system, public finance, budget, extra-budgetary funds, state credit, non-

profit organizations. 

 

Faoliyat jarayonida turli pul fondlari(dan) shakllanadigan va foydalaniladigan moliyaviy 

munosabatlar turli sohalarining majmui moliyaviy tizim deyiladi. Unga boshqacha ham taʼrif berish 

mumkin: davlat va korxonalarning pul fondlarini shakllantirish, taqsimlash va foydalanish borasidagi 

shakl va metodlar tizimiga moliyaviy tizim deyiladi. Unga yana quyida taʼrifni ham berish mumkin: 

xoʻjalik subyektlari, uy xoʻjaliklari, davlat va maxsus moliya institutlarining pul mablagʻlarini 

taqsimlaydigan va ishlatadigan moliya munosabatlarining bir-biri bilan bogʻliq va birgalikda harakat 

qiladigan kategoriyalari, boʻgʻinlari va sohalarining yigʻindisi moliyaviy tizim deyiladi”. 

Metodologiya 


